
GJALDSKRÁ 
fyrir sérstök eftirlits- og þjónuststörf Vinnueftirlits ríkisins. 

1. gr. 

Eigendur eða umráðamenn eftirlitsskyldra farandvéla, farandvinnuvéla, búvéla, lyfta 
og vatnshitunarkerfa skulu árlega greiða gjald í ríkissjóð fyrir skráningu og eftirlit með 
slíkum vélum og tækjum skv. gjaldskrá þessari. Eigendur eða umráðamenn eftirlitsskyldra 
atvinnufyrirtækja skulu á sama hátt greiða fyrir ýmiss konar aukaþjónustu Vinnuettirlits 
ríkisins. 

2. gr. 
Fyrir frumskoðun farandvéla og farandvinnuvéla greiðist sem hér segir: 

1. flokkur: Gjald kr. 1 600,00. 
Málarastólar, vörulyftarar með sæti, dráttarvélar. Gjaldið greiðist þó ekki ef 
tæki þessi eru í eigu eftirlitsskyldra fyrirtækja. 

2. flokkur: Gjald kr. 2 150,00. 
Vegaþjöppur, vegheflar og aðrar vegagerðarvélar, jarðýtur, ámokstursvélar, 
skurðgröfur og aðrar svipaðar vélar, vörulyftarar með meira en 10.000 kg 
lyftigetu miðað við 60 m hlassmiðju. Dráttarvélar með tækjabúnaði og hreyfil 
stærri en 80 kw. Kranar og steypudælukranar. Brúkranar með yfir 10.000 kg 

lyftigetu. 
3. flokkur: Gjald kr. 3 190.00. 

Farandkranar, byggingakranar, jarðborar stærri gerð, grjótmölunar- og hörp- 

unarsamstæður. 

Þó frumskoðun fari fram oftar en einu sinni á ári, greiðist skoðunargjald aðeins einu 

sinni nema framkvæma þurfi aukaeftirlitsskoðun vegna vanrækslu á framkvæmd fyrirskip- 
aðra umbóta, en fyrir slíka skoðun greiðist fullt gjald. 

3. gr. 

Fyrir fólkslyftur greiðist: Kr. 2 150.00. 
Fyrir skíðalyftur greiðist sem hér segir: 

1. flokkur: Gjald kr. 3 300,00. 

Toglyftur með drifstöð og endastöð. 

2. flokkur: Gjald kr. 5 500,00. 
Toglyftur með möstrum á milli endastöðva. 

3. flokkur: Gjald kr. 12 320,00. 
Stólalyftur. 

Fyrir fyrstu skoðun og álagsprófun á hengiverkpalli greiðast kr. 2 200,00. Fyrir árlega 
skoðun hengiverkpalls greiðast kr. 1 650,00. 

4. gr. 

Fyrir skoðun vatnshitunarkerfa sbr. reglugerð nr. 302/1978 greiðist kr. 1 100,00 og fyrir 
neysluvatnshylki kr. 375,00.

5. gr. 
Fyrir gasmælingu olíugeyma í skipum greiðist kr. 605,00 fyrir fyrsta geymi og síðan kr. 

365,00 fyrir hvern geymi þar á eftir. Fyrir gasmælingu vélarrúms eða dælurúms greiðist ekki 
gjald nema eingöngu sé mælt í því. 

Fyrir þrýstiraun katla eða geyma, sem eru minni en 2 m' að rúmmáli eða með minni 

þrýsting en 2 kg/cm? greiðist kr. 595,00, en fyrir stærri katla kr. 760,00. 
Fyrir átaksprófanir á talíum, krönum og öðrum lyftibúnaði greiðist eftir lyftigetu 

búnaðarins sem hér segir: 

0 — 2999 kg kr. 935,00 
3 000 — 10 000 kg kr. 1 245,00 

yfir — 10 000 kg kr. 1 840,00 
Sé gasmæling, þrýstiraun eða önnur þjónusta framkvæmd utan reglulegs vinnutíma, 

samkvæmt ósk eiganda eða umráðamanns fyrirtækis eða skips, skal hann greiða þann 
kostnað sem af slíku hlýst. 

6. gr. 
Fyrir umfangsmeiri mælingar á hávaða, titringi, mengun í andrúmslofti, lýsingu 

vinnurýmis eða aðrar hliðstæðar athuganir skal eigandi eða umráðandi fyrirtækis greiða 

þann kostnað sem af mælingum hlýst samkvæmt samkomulagi við forstjóra Vinnueftirlits 
ríkisins. 

7. gr. 

Fyrir þátttöku í námskeiðum Vinnueftirlitsins um meðferð og stjórnun vinnuvéla (frum- 
námskeið), um meðferð og stjórnun byggingakrana, um meðferð sprengiefna og um með- 
ferð naglabyssa skulu þátttakendur greiða gjöld sem forstjóri Vinnueftirlitsins ákveður með 
hliðsjón af kostnaði við framkvæmd hvers námskeiðsflokks fyrir sig. 

Gjald vegna verklegrar prófunar í notkun 
sprengiefnaskalvera ..............0...00000 0000. kr. 2 150,00 
Gjald vegna verklegrar prófunar tækjastjóra skal vera: 

Fyrir próf ályftara ................00 0000. kr.  470,00 
Fyrir próf á aðrar vélar .....................0 00... kr.  740,00 

Sé samtímis tekið próf á fleiri en eina vél skal prófgjald fyrir 
hverja vél eftir fyrstu vélvera ................00 0000 kr.  470,00 
Fyrir skírteini til stjórnar farandvinnuvéla greiðast .................. kr. 1 100,00 
Fyrir endurnýjun slíkra skírteina greiðast .......................... kr.  550,00 

8. gr. 
Innheimtumenn ríkissjóðs annast innheimtu gjalda samkvæmt 2—4. gr. gjaldskrár 

þessarar. Önnur gjöld innheimtir Vinnuettirlitið og getur það krafist greiðslu áður en 

þjónusta er látin af hendi. 

Gjaldskrá þessi sem sett er skv. 2. mgr. 49. gr., 3. mgr. 77. gr., 2. og 4. mgr. 80 gr. laga 
nr. 46/1980 um aðbúnað, hollustuhætti og öryggi á vinnustöðum staðfestist hér með til þess 

að öðlast gildi þegar í stað og birtist til eftirbreytni öllum þeim sem hlut eiga að máli. 

Jafnframt fellur úr gildi gjaldskrá fyrir þjónustustörf Vinnueftirlits ríkisins nr. 179/1986. 

Félagsmálaráðuneytinu, 18. febrúar 1987. 

Alexander Stefánsson. 

Óskar Hallgrímsson.


